«Кеңестік Қазақстандағы тарихы» пәні бойынша дәрістің қысқаша мазмұны

Модуль 1 Қазақстан кеңестік әміршіл және әкімшіл жүйенің орнауы және нығаюы жылдарында

1-Лекция. Арнайы курсқа кіріспе. Мәселенің тарихнамалық және деректік негізі.   4 сағат

Қазіргі уақытта Қазақстан өзінің тәуелсіздігін  нығайтуға бағыт ұстап отырған тұста оның өткен тарихын оқып-үйрену мен зерттеудің қажеттігі артып, оған үлкен мән берілуде. Әсіресе, мұндай қажеттілік кеңестік жүйенің Қазақстанда жүзеге асырған экономикалық реформаларымен, олардың нәтижелерімен,  салдарымен байланысты. Өйткені кеңестік әкімшіл-әміршіл жүйе жағдайында қалыптасқан тарих ғылымы республикамыздың өміріндегі болған оқиғаларды көп жағдайда біржақты көрсетіп, шындықты бұрмалап жалған пікірдің қалыптасуына жол ашты. Осыған байланысты Отандық тарихты кеңестік реформаларды жаңа тарихи таным бағытында шындық тұрғысынан ашып,  оның жетістіктері мен кемшіліктері тың деректер негізінде қайта қарау мүмкіндігі туып отыр. 


Кеңестік тарих ғылымында осындай бұрмаланған күрделі мәселелердің әкімшіл-әміршіл жүйенің Қазақстандағы  жүзеге асырған аграрлық реформалары мен оның нәтижелері болып табылады.

Мәселенің деректері мен тарихнамасына шолу. 

2-Лекция. Қазан төңкерісі мен азамат соғысы жылдарындағы Қазақстан ауылшаруашылығы. 2 сағат.

Ресейдің орталығында большевиктердің өкімет басына келуі. Кеңес өкіметенің ауылшаруашылығына, жерге қатысты алғашқы деректері және оның Қазақстанда жүзеге асырыла бастауы. Қазақ зиялыларының кеңес өкіметінің алғашқы реформаларына көзқарасы. Алғашқы аграрлық реформаларды жүзеге асырудағы орын алған бұрмалаушылықтар және оның салдары. Алғашқы коммуналар. 

Азамат соғысы жылдарындағы Қазақстан ауылшаруашылығы. Азық-түлік салғыртын жоғарыдан енгізілуі және Қазақстандағы ерекшеліктері, салдары. Азық-түлік салғыртына наразылық және Қазақстандағы көрінісі. 

3-4-Лекция. Жаңа экономикалық саясат жылдарындағы Қазақстан ауылшаруашылығы. 4 сағат

Ауылшаруашылығында жағымсыз құбылыстардың етек алуы, егістік пен мал басының қысқаруы. 1921 жылғы аштық және оның себептері мен салдары. Кеңес өкіметінің әкімшіл-әміршіл әдістерін қарсы наразылығының күшеюі. 

Жаңа экономикалық саясат. Азық-түлік салғыртының азық-түлік салығымен алмастырылуы, оның мазмұны. Оны жүзеге асыруда орын алған бұрмалаушылықтар. «Қосшы» ұйымының құрылуы және оның қызметі. 1921-22 жылдардағы жер-су реформасы және оны жүзеге асырудағы қателіктер. Жаңа экономикалық саясаттың ауылшаруашылығындағы нәтижелері және оның мерзімінен бұрын аяқталуының себептері. Кооперативтык  қозғалыс. 

5-Лекция. Көшпелі және жартылай көшпелі қожалықтарды отырықшылыққа көшіру. 2 сағат.

Отырықшылыққа көшірудың мақсаттары мен міндеттері. Отырықшылыққа көшіру жөніндегі территориялық айтыстар және олардың қорытындылары. Қазақстан мүддесінің ескерілмеуі. Қазақ зиялылары және жергілікті мемлекет қайраткерлерінің шеттелуі. Кедей комитеттері және олардың қызметтері. Жерге орналастырудағы орын алған қателіктер. Кооперативтік қозғалыстың барысы. Мал шаруашылығы. 

6-Лекция. Жер мәселесіне байланысты Қазақ өлкелік Ү Конференциясының шешімі және олардың мазмұны. 2 сағат.  

Ф.И.Голощекиннің «Кіші Қазан» идеясы және оның мазмұны. Жайылымдық-шабындық жерлерді қайта бөлу. Ауылды кеңестендіру. Бай қожалықтарын тәркілеу, оның саяси және экономикалық нәтижелері, салдары. Ауқатты шаруа қожалығын жою саясаты, оның салдары. 

7-8-Лекция. Қазақстандағы ауылшаруашылығын жаппай ұжымдастыру. 4  сағат.

Ауылшаруашылығын жаппай ұжымдастыруға бағыт алу және оған көшу. жаппай ұжымдастырудың әдістері, түрлері, қарқыны. Қазақ ауылдарындағы заңсыздық және оның салдары. Қазақтардың дәстүрлі шаруашылық жүйесінің күйреуі. Олардың зерттелу деңгейі. 

Меншіктен айыруға және күштеп ұжымдастыруға қарсы халық наразылығы. Шаруалар көтерілісі және олардың жоғарыдан  күштеп басылуы. Қазақтардың еріксіз қоныс аударуы. Босқындардың қайғылы тағдыры. 1931-32 жылдардағы аштық. Демографиялық апат және оның салдары.
9-Лекция. 30-шы жылдардың екінші жартысындағы Қазақстан ауылшаруашылығы. 2 сағат.

Кеңес өкіметінің колхоз құрылысын нығайту шаралары.Колхоздық және совхоздық құрылыс.МТС-дің құрылуы және олардың қызметі. Ауыл шаруашылығының серіктестіктерін ауылшаруашылығының артелі жарғысына көшірілуі. Саяси бөлімдер және олардың қызметі.

Қазақстанға қоныс аударудың ұлғаюы. Мал шаруашылығын көтеруге, бос жерлерді игеруге бағытталған шаралар.

Модуль 2 Екінші дүниежүзілік соғыс және соғыстан кейінгі кезеңдегі ауылшаруашылығы

10-Лекция. Екінші дүние жүзілік соғыс және Ұлы Отан соғысы жылдарындағы Қазақстан ауыл шаруашылығы. 2-сағат.

Өндіріс күштерін шығысқа, оның ішінде Қазақстанға көшіру. Ауыл шарушылығын техникамен жарақтандыру. МТС-дің рөлінің арттырылуы. Колхоздық құрылыстың барысы. Мал шаруашылығының артта қалу себептері.

Ұлы Отан соғысының басталуы және оның Қазақстан ауыл шаруашылығына әсері. Ұлы Отан соғысы жылдарындағы аграрлық қатынастарға арналған еңбектер және оларға тарихнамалық талдау. Ауыл еңбеккерлерінің майдандағы эвакуацияға ұшыраған тұрғындарға және неміс басқыншыларынан азат етілген аудандарға көмегі. Соғыс жылдарындағы ауыл адамдарының еңбектегі ерлігі. 

11-12-Лекция. Қазақстанда тың және тыңайған жерлерді игеру. 4-сағат.

Қазақстанда ауыл шаруашылығын социалистік жолмен қайта құру жылдарындағы тың игеру және зерттелу деңгейі. Баспасөз беттеріндегі тың жерлерді игеру жөненіндегі теориялық айтыстар. Тың игерудің алғашқы кезеңіндегі совхоз құрылысы.

Қазақстанда тыңды игерудің екінші кезеңі және оның зерттелу деңгейі. Колхоз иелігіндегі жерлерге шаруа қожалықтарын жоғарыдан жоспарлы қоныс аудару. Қоныс аудару басқармасы және оның қызметі. Қазақстанға қоныс аударудың жолдары мен қарқыны. Қоныс аударудың науқанының салдары. Ұлы Отан соғысы қарсаңындағы тың игерудің нәтижелері мен сабақтары. 

Қазақстанда тың,тыңайған жерлерді жаппай игеру және оның тарихнамасы. Тың және тыңайған жерлерді жаппай игеруде әкімшіл-әміршіл әдістердің бет алуы. Қазақстан мүддесінің ескерілмеуі. Тың жерлерді жаппай игеру жолдарындағы Қазақстандағы совхоз құрылысы және оны жүзеге асырудағы асыра сілтеушіліктер. Тың игеруші аудандарды техникамен , кадрлармен қамтамсыз ету шаралары және оның көздері.

 Қазақстанда тың,тыңайған жерлерді жаппай игерудің нәтижелерімен оның экономикалық, әлеуметтік, рухани зардаптары.

13-14-Лекция. ХХ ғасырдың 70-80-ші жылдарындағы Қазақстан ауыл шаруашылығы. 2 сағат.

Қазақстан ауыл шарушылығындағы 60-шы жылдардың ортасындағы экономикалық реформалар және олардың аяқталмай қалуының себептері. 

70-80-ші жылдарындағы аграрлық сектордағы қайшылықтар және олардың себептері. Ауыл шарушылығының өнімділігінің және ауыл еңбеккерлерінің материалдық қызығушылығының төмендеуі. Ауыл шаруашылығында сәтсіз аяқталған бастамалар.Колхоздар мен совхоздарда агроөнеркәсіптік бірлестіктерге біріктіру және оның нәтижесі.

15-Лекция. Қайта құру жылдарындағы Қазақстан. 2 сағат.
Қайта құру жылдарында қазақстан ауыл шаруашылығындағы күйзелістік жағдайдан шығуға бағытталған бастамалар мен шаралар. Олардың сәтсіз аяқталуы. Сәтсіз аяқталудың себептері мен салдары.
